
 

ᑭᖑᓂᑦᑎᓐᓂ ᖃᓄᐃᓕᐅᕐᓂᐅᓯᒪᔪᑦ 
 

ᓄᑖᑦ ᑮᓇᐅᔭᐃᑦ, ᐃᖅᑲᓇᐃᔭᖅᑎᑦᓴᐃᑦ ᐸᕐᓇᑕᐅᔪᑦ ᕿᑭᖅᑖᓗᒻᒥ ᐋᓐᓂᐊᕐᕕᐊᓗᐊᓂ 
 
ᑭᓱᓄᑦ ᐊᑐᖅᑕᐅᓂᐊᖅᑲᑦ ᑮᓇᐅᔭᐃᑦ? 
$2,300,000 ᐊᑐᖅᑕᐅᓂᐊᖅᑐᑦ ᐃᖅᑲᓇᐃᔭᖅᑎᑖᕈᑕᐅᓗᑎᒃ 26-ᓂᒃ ᓄᑖᓂᒃ ᐋᓐᓂᐊᕐᕕᐊᓗᒻᒥ - 20 
ᐳᓴᓐᑎᒥᒃ ᐊᒥᓱᕐᖑᕆᐊᕈᑎᐅᔪᑦ ᐃᖅᑲᓇᐃᔭᖅᑎᖏᓐᓄᑦ. ᑖᒃᑯᐊ ᐃᖅᑲᓇᐃᔮᑦ ᐃᓚᒋᓕᐅᔾᔨᓂᐊᖅᑐᑦ 
ᓴᓗᒻᒪᖅᓴᐃᔨᓂᒃ, ᑐᓵᔨᓂᒃ, ᑎᑎᕋᕐᕕᒻᒥ ᐊᓪᓚᑦᑎᓂᒃ ᐊᒻᒪᓗ ᓴᓇᔨᓂᒃ ᐊᒻᒪᓗ ᐋᓐᓂᐊᕐᕕᒻᒥ 
ᐃᖅᑲᓇᐃᔭᖅᑎᓂᒃ ᓲᕐᓗ ᐋᓐᓂᐊᓯᐅᖅᑎᓂᒃ (RN, LPN), ᐊᓂᖅᓵᖅᑐᓕᕆᔨᓂᒃ ᐊᒻᒪᓗ ᖁᐱᕐᕈᓗᒻᓂᒃ 
ᐊᐅᑦᑐᕐᓘᑕᐅᑦᑕᐃᓕᑎᑦᓯᓂᕐᒧᑦ ᐊᐅᓚᑦᓯᔨᓂᒃ. ᐊᑦᑕᓇᖅᑐᒦᑦᑕᐅᓕᒪᓂᕐᒧᑦ ᐊᐅᓚᑦᓯᓂᕐᒧᑦ, 
ᐱᐅᓯᕚᓪᓕᖅᑎᑦᓯᓂᕐᒧᑦ ᐊᒻᒪᓗ ᐃᓱᒪᓕᐅᕈᑕᐅᕙᑦᑐᑦ ᐃᑲᔪᖅᑎᖏᓐᓂᒃ ᑲᒪᒋᔭᐅᓂᐊᕐᒥᔪᑦ. 
 
ᖃᖓᒃᑯᑦ ᑕᒪᒃᑯᐊ ᐊᓯᔾᔨᖅᑕᐅᒍᑎᖏᑦ ᐊᑐᓕᖅᑎᑕᐅᓂᐊᖅᑲᑦ? 
ᐊᓯᔾᔨᖅᑕᐅᕌᕐᔪᑉᐸᓪᓕᐊᓕᕇᖅᑐᑦ ᐋᓐᓂᐊᕐᕕᐊᓗᒻᒥ, ᓲᕐᓗ ᐃᖅᑲᓇᐃᔭᖅᑎᑖᖅᐸᓪᓕᐊᔪᑦ ᓴᓗᒻᒪᖅᓴᐃᔨᓂᒃ 
ᐊᒻᒪᓗ ᑐᓵᔨᓂᒃ. ᐃᖅᑲᓇᐃᔭᖅᑎᑦᓴᖅᓯᐅᖅᐸᓪᓕᐊᓂᐊᖅᑐᑦ ᓄᑖᓂᒃ ᒫᑦᓯᒥ ᐃᖅᑲᓇᐃᔭᖅᑎᑖᖅᑲᐅᖏᑦ 
ᐱᒋᐊᕈᓐᓇᖅᓯᓗᑎᒃ ᕿᓚᒥᐅᔪᒃᑯᑦ. 
 
ᑭᓲᒻᒪᑦ ᐊᐅᓚᑕᐅᒍᓐᓇᕐᓂᖓᓄᑦ ᐃᓕᓴᕆᔭᐅᔾᔪᑎᑖᖅᓯᒪᓂᖅ? 
ᐊᐅᓚᑕᐅᒍᓐᓇᕐᓂᖓᓄᑦ ᐃᓕᓴᕆᔭᐅᔾᔪᑎᑖᖅᓯᒪᓂᖏᑦ ᖃᐅᔨᓴᖅᑕᐅᒍᑎᐅᕙᑦᑐᑦ ᑎᒥᐅᔪᑦ 
ᐱᔨᑦᓯᕋᐅᑎᖏᓐᓂᒃ ᐊᒻᒪᓗ ᖃᐅᔨᓴᖅᑕᐅᕙᑦᑐᑎᒃ ᐊᐅᓚᑕᐅᔪᑦ ᒪᓕᑦᑕᐅᓪᓗᑎᒃ ᑲᓇᑕᓕᒫᒥ 
ᐊᑐᐊᒐᐅᑎᑕᐅᔪᓂᒃ, ᑐᕌᒐᖃᖅᑐᑎᒃ ᐱᐅᔫᒋᐊᖃᕐᓂᖏᓐᓂᒃ ᐊᒻᒪᓗ ᒪᓕᑦᓯᐊᕐᒪᖔᑕ. ᖃᐅᔨᒍᑕᐅᒍᓐᓇᐸᑦᑐᑦ 
ᐊᒻᒪᓗ ᐅᖃᐅᔾᔨᒋᐊᕈᑕᐅᒍᓐᓇᖅᑐᑎᒃ ᖃᓄᖅ ᐱᐅᔫᖏᓐᓇᖅᑎᑕᐅᒍᓐᓇᕐᒪᖔᑕ ᐱᔨᑦᓯᕋᐅᑎᖏᑦ. 
ᓚᐃᓴᓐᓯᐅᖏᑦᑐᖅ ᒪᑐᐃᖓᑎᑕᐅᒍᓐᓇᕐᓂᖓᓄᑦ ᐊᒻᒪᓗ ᐃᒻᒥᓂᖅᓱᕈᑕᐅᓪᓗᓂ. 
 
ᖃᓄᑎᒋ ᐋᓐᓂᐊᕐᕕᐊᓗᒃ ᐃᓕᓴᕆᔭᐅᔾᔪᑎᑖᖅᓯᒪᓕᖅᑲ? 
ᕿᑭᖅᑖᓘᒻᒥ ᐋᓐᓂᐊᕐᕕᐊᓗᒃ ᐃᓚᒋᔭᐅᖃᑕᐅᓕᓚᐅᖅᑐᖅ ᑲᓇᑕᒥ ᑲᑎᒪᔩᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐱᔨᑦᓯᕋᐅᑎᓂᒃ ᐃᓕᓴᖅᓯᔾᔪᑎᓕᕆᓂᕐᒧᑦ 1990-ᖏᓐᓂ ᐱᒋᐊᕋᑖᖅᑎᓪᓗᒋᑦ. ᑕᒪᓐᓇ ᓯᕗᓪᓕᖅᐹᖑᔪᖅ 
ᐃᓕᓴᕆᔭᐅᔾᔪᑎᑖᖅᑎᑕᐅᖏᓐᓂᖏᓐᓄᑦ. 
 
ᖃᓄᐃᓕᒐᔭᖅᑲᑦ ᐊᐅᓚᑕᐅᒍᓐᓇᕐᓂᖓᓄᑦ ᐃᓕᓴᕆᔭᐅᔾᔪᑎᖃᖏᑉᐸᑕ? 
ᔭᒐᐃᓂᖏᑦ ᐃᓕᓴᕆᔭᐅᔾᔪᑎᒥᒃ ᐊᑦᑐᐃᓂᖃᑐᐃᓐᓇᕆᐊᓕᒃ ᐃᓕᓐᓂᐊᖅᓯᓐᓈᖅᑐᓂᒃ 
ᐃᓐᓄᑦᑕᐅᓯᒪᒍᓐᓇᕐᓂᖓᓄᑦ ᐋᓐᓂᐊᓯᐅᖅᑎᑦᓴᓂᒃ ᐊᒻᒪᓗ ᓘᑦᑖᑦᓴᓂᒃ, ᐅᕝᕙᓗ ᓘᑦᑖᙳᕋᓱᐊᖅᑐᓂᒃ. 
 
ᑭᓲᕙ ᐊᑦᑕᓇᖅᑐᒦᑦᑕᐃᓕᒪᓂᕐᒧᑦ ᐊᐅᓚᑦᓯᓂᖅ ᐊᒻᒪᓗ ᓱᒻᒪᑦ ᐱᒻᒪᕆᐅᕙ? 
ᐊᑦᑕᓇᖅᑐᒦᑦᑕᐃᓕᒪᓂᕐᒧᑦ ᐊᐅᓚᑦᓯᓂᖅ ᖃᐅᔨᓴᖃᑦᑕᕐᓂᖅ, ᐅᕝᕙᓗ ᕿᒥᕐᕈᒋᐊᖃᑦᑕᕐᓂᖅ, 
ᐊᑦᑕᓇᖅᑐᒦᒍᑕᐅᒍᓐᓇᖅᑐᓂᒃ ᐊᒻᒪᓗ ᐋᖅᑭᑦᓱᐃᓂᐅᕙᑦᑐᓂ ᖃᓄᖅᑑᕈᑎᓂᒃ ᐊᐅᓚᑕᐅᒍᓐᓇᖁᓪᓗᒋᑦ 
ᐊᑦᑕᓇᖅᑐᒦᒍᑕᐅᒍᓐᓇᖅᑐᑦ. ᐊᑦᑕᓇᖅᑐᒦᑦᑕᐃᓕᒪᓂᕐᒧᑦ ᐊᐅᓚᑦᓯᓂᖅ ᐱᓕᕆᐊᖑᕙᑦᑐᑦ 
ᐋᓐᓂᐊᕐᕕᓕᐊᖅᐸᑦᑐᑦ ᐊᑦᑕᓇᖅᑐᒦᓕᖅᓯᒪᖁᓇᒋᑦ. 

